
Umsögn um frumvarp til laga um stuðning við nýsköpunarfyrirtæki

Rannís fagnar framlagningu frumvarpsins. Stofnunin hefur fylgst með þróuninni erlendis, með 
tengslum sínum við OECD og td Skattefunn innan Norska rannsöknarráðsins. Eins og fram kemur í 
greinagerð með frumvarpínu þá veita rúmlega 2/3 ríkja inna OECÐ skattahagræði vegna rannsókna- 
og þróunarstarfs. Þróunin frá 2006 hefur verið í átt að auknu öriæti hvað varðar hagræði vegna 
þróunarstarfs, s.s. í Frakklandi og Bretlandi. Skattaafslættir eru samkeppnisþáttur sem fyrirtæki líta til 
í vaxandi mæli, Rannís hafa borist fyrirspurnir um aðstæður erlendis frá íslenskum fyrirtækjum.

Telja má að ef frumvarpið verður að lögum muni það hvetja til aukins nýsköpunarstarfs innan 
fyrirtækja og stofnana vegna lægri kostnaðar, auk þess að hvetja til markvissara þróunarstarfs og því 
leiða til aukinnar verðmætasköpunar í viðkomandi fyrirtækjum. í stefnu Vísinda- og tækniráðs er lögð 
áhersla á að auka þátt fyrirtækja í þróunarstarfi,

í frumvarpinu er gert ráð fyrir að Ranm's hafi mikiivægu híutverki að gegna við að staðfesta að 
fyrirtæki séu nýsköpunarfyrirtæki, sbr. 5. og 6 gr. Rannís hefur reynslu af mati á umsóknum vegna 
samkeppnissjóða sem stofnunin annast, s.s. Rannsóknarsjóð og Tækniþróunarsjóð. Sérstaklega er 
ástæða til að vísa til reynslu af mati Tækniþróunarsjóðs, þar sem lögð er fram viðskiptaáætlun auk 
greinagerðar um fyrirhugað verkefni. Hinsvegar er sá reginmunur á, að ekki er um að ræða 
samkeppnissjóð í þessu tilfelli, heldur verður öllum fyrirtækjum, sem uppfylla skilyrði sem fram koma 
í lögunum veitt staðfesting.

Það er von Rannfs að orðskýringar sem fram koma í frumvarpinu dugi til að ákvarðanir um 
staðfestingu sem nýsköpunarfyrirtæki verði gegnsæ og trúverðug fyrir notendur og skattayfirvöld. 
Vænta má að farið verði fram á að fá skattahagræði metið vegna vinnu sem kann að falla á "grátt 
svæði", en leggja verður áherslu á að um nýja þekkingu, nýjar upplýsingar og nýja reynslu sé að ræða, 
sem er notuð til að þróa nýjar afurðir, þjónustu eða framleiðsluaðferð. Einföld vöruþróun án 
þróunarstarfs, þar sem ekki er gerð er krafa um nýja þekkingu, eða fellur undir dagleg störf fellur ekki 
undir skilgreininguna. Sama á við um skipulagsbreytingar, gæðaeftirlit, markaðskannanir, 
uppsetningu tækja og þess háttar, sem fellur utan nýsköpúnarsviðsins. í þessu sambandi gerir Rannís 
ráð fyrir að líta til reynslu Skattefunn í Noregi.



Fram hefur komið í umræðu um frumvarpið að það kunni að vera heppilegt að heimiia aimenningi að 
fjárfesta í sjóðum, sem fjárfesta einungis í nýsköpunarfvrirtækjum sbr. 6. gr. Tekið er undir þessi 
sjónarmið, þar sem með því móti má minnka áhættu almennings við fjárfestinguna, auk þess sem 
sérhæfður sjóður er líklegri til að verða góður bakhjarl fyrir viðkomandi fyrirtæki.

Ekki er í frumvarpinu gert ráð fyrir að fjármálaráðuneytið geri samkomulag við Rannís um að taka að 
sér staðfestingarferíið, en í lögunum um Rannís (nr. 3, 2003) kemur fram að: "stofnunin getur átt 
samstarf við og tekið að sér verkefni á sviði vísinda- og tæknimála fyrir Önnur ráðuneyti samkvæmt 
samkomulagi/' í greinagerð fjármálaráðuneytisins með frumvarpinu kemur fram að sá 
umsýslukostnaður sem mun hljótast af framkvæmd laganna muni rúmast innan fjárheimilda 
viðkomandi ráðuneyta í fjárlögum. Fyrir litla stofnun sem þarf að gera ráð fyrir að smíða rafrænt 
umsóknarkerfi tengt gagnagrunni ásamt umsýslu við rekstur er óviðunandi að óvissa sé með hvort og 
hvernig stofnunin getur staðið að framkvæmdinni þannig að fyrirtæki og skattayfirvöld geti vel við 
unað. Hér er um að ræða mjög mikilvægan þátt í rekstrarumhverfi nýsköpunarfyrirtækja og ótækt ef 
ekki er hægt að standa að því þannig að fullur sómi sé af. f því sambandi má nefna að mikilvægt er að 
málið sé unnið frá upphafi með þeím hætti að auðvelt sé að meta árangur þess og áhrif, þannig að í 
Ijósi reynslu megi endurskoða lögin, í því augnamiði að leitast við að tryggja að sá árangur náist sem 
sóst er eftir.


